
bat bakarrik ere ez.

rak ere txiki uzte ditugu.

tzen eta onartzen.

FRUTULZTATIR
ARBOLIZ

Munichen dauzka munduak begiak. An daude
tzeko kirolaririk onenak. Garaipenaren pozez aurkitzen da kirolari
bakoitza eta lurralde bakoitza. Brontzezko medailla baifio zilarrez-
koa obe eta zillarrezkoa baifio urrezkoa nahiago.

Baifia Municheko Olinpiada odolez gorritua izan da. Begiak itxia-
razi, kopeta zimur arazi eta bihotza nahigabe arazi du Munichek
oraingoan. Zerbait illuna eta garratza gertatu da Olinpiada eta
munduarentzat. Emezortzi eriotzen lotsa jasan dugu.

Al O! U! Ez dago eskubiderik! Ez du izenik! Onelako denak
garbitu eta kito! Arabe maltzur eta zerri oiek! Alemaniako polizia
asto eta tonto ori! Onelatsuko lantuak entzun ditugu aste ontan.

Eta ez da berriketal Emezortzi eriotza, etxekoak sartu gabe!
Marka aundiak jarriko dira Munichen. Baifia au baifio aundiagorik

Zer gertatu den denok dakigu. Nola gertatu den ere ortxe-
-ortxe. Zer eta nola? Mundua bi galdera oiei erantzun nahirik jar-
dungo da denboraren erdoiak burutik gertaera ori jan arte. Laster
ahaztuko zaigu, zoritxarrez, denoi ere.

Baifia Municheko gertaerak beste galdera bat egin arazi behar
liguke. Ifork gutxik egiten duen galdera: zergatik? Eta galdera
orri erantzuterakoan auxe esan behar diogu geure buruari: «Pe-
katurik gabe dagoenak bota beza lehenengo arria». Denok aserre
bizian ekiten diogu «indar-zaleen» aurka bonba bat lehertzen de-
nean edo norbait zauritzen edo iltzen dutenean. Fariseotarrak be-

Mundua, ondo bizi dan mundua, jakifia eta lozorroan dagoen
mundua, otz-ikaraz ago munduan
Zenbat protesta egunerokoek, irratiek, telebistek, lehendakari eta
gizon ospetsuek egiten dituzten!

Baifia indarkeria, indarkeriatik dator. Sagarra, sagarretik bezala
eta mahatsa, mahatsetik bezala. «Fruituetatik ezagutuko duzue ar-
bola». Indarkeriazko fruituak ugaltzen ari badira, indarkeriazko ar-
bola indartsu eta ugari dagoela esan nahi du.

Galda dezagun, galda. Zergatik iltzen dira orrenbeste goseak?
Ez al dira iltzen batzuk ondasunak gordetzen dituztelako? Zergatik
irauten du gerrak, an eta emen, ainbeste jende garbituz? Zergatik
orrenbeste diktadura bazterretan? Zergatik ainbeste agintari, agin-
tea indarrez lapurtuak? Zergatik ainbeste gizon beztertu, isil arazi
eta giltzaperatu? Zergatik ainbeste desberdintasun eta bidegabe-
keria? Zergatik ainbeste erri txiki zapaldurik? Zergatik...? Zergatik...

Beheko indarkeriak guk ahazturik daukagun goikoen indarkeria
salatzen du. Indargabeen indarkeriak guk ahazturik daukagun in-
dartsuen indarkeria salatzen du. Txikien indarkeriak gaitzesten dugu
eta goikoen, indartsuen eta aundien indarkeria isiltzen, bedeinka-

Ez dezagun ahatz. Indarkeria-fruitua, indarkeria-arboletik dator.
Ken dezagun indarkeria-arbola eta ez da izango indarkeria-fruiturik.

lurralde bakoi-

indarkeria ugaltzen ari delako.

Erakasle bikain bat:

FOUGEYRO

Afrika Beltzaren Instituto-ko Zu-
zendari (eta Afrikari buduzko lan
askoren egile) intelektual ezaguna
da Fraintzian Pierre Fougeyrollas.

Euskal Herrian, aldiz, gutxik daki
haren berri. Ondikotz! Fougeyro-
las-en lanak eta bizi-hildoa, G.

Friedmann, C. Roy, R. Garaudy, H.
Lefevre eta J. P. Sarte-renak be-
zala, oso gogoan hartzekoak dira:
nekez aurki daiteke, frantsesez be-
deren, gure garaiko lekuko zinezko
eta argiagorik. Nekez proposa da-
kioke, beraz, herriari argitzaile ho-
berik, gure mendeko giza-arazoak,
berrikuntza-nahian, eta beren hara-
giaren haragi eta biziaren kezkabu-
ru nagusi eginik, ulertzen eta kon-
pontzen saiatu diren gizonak baino.
«La Révolution Freudienne» libu-
rua (Ed. Denoél, 1970) ez da guz-
tiz breria: orain dela urte t'erdi
ikusten da salgai. Baina aztergaia
Freud-en teoria osoa, eta erakaslea
Fougeyrollas izanik, liburuak bai
gaur eta bai |uzaz oraino arrakesta
eta balioa segurtaturik daduzka.

Marcuse-k bezala, Fougeyrollas-ek
bi pentsatzaile ikusten ditu gailen
XX mende honetan: Marx eta Freud.
Biak izanak ditu gogoeta-iturri: ikus,
Marx-i buruz, «Le Marxisme en
question», 1959; eta bi jakintsuok
batera aztertuko ditu bereziki bere
hurrengo liburuan: «Marx, Freud et
la Révolution planétaire».

Fougeyrolias ez da, izan, oso ha-
rrigarria hautu horretan. Malraux-ek
eta Garaudy-k, esate baterako (ez
baitira txit antzekoak!) espreski ai-
patzen dituzte hiru hauek gaurko
munduaren iragarle gisa: Marx,
Freud eta Nietzsche. Hirukote ho-
rren idei-arragoan goritzen ari da
biharko mendearen moldea. Asko-
ren ustez honek ez du dudarik.

Hots, hiruok, ene ustez, sinu ber-
bereko ekarria eman digute: GIZO-
NAREN KONTZIENTZIA GAUZA
AXALA DA. Argiro ezagutzen ez
ditugun baldintzek mugatzen dituz-
te geure irizpideak eta geure ekin-
tza. Delfos-ko aholku zaharrak
{«haizena bilaka hadi») ez du gaur

«Ni ez naiz
gerraren zale...»

Munich, hilketak, jendearen hase-
rrea, Xenpelarren bertsoa. Hona he-
men gaurko saiorako, bertsolarien
gisara, hautatu ditudan puntuak. Te-
lebisioa, irrati saio, egqunkari,' al-
dizkari eta gainontzeko komunika-
bide tresnak esan dutenaz gain bai
ahal dago ezer esatekorik?

Odoleztatutako Olinpiadak aurten-
goak. Irakurleak gertatuaren berrsi
badaki. Palestinoen jokabidea, poli-
zien jarduna, zorigaiztoko ezbeharra,
ez dut epaituko. Honez gero ira-
kurleak bere iritzi eta epaiak egi-
nik ditu, eta ez genduke gure al-
detik ezeren nahasketarik sortara-
zi nahi.

Munichen hildakoak errurik ga-
beak omen, eta kulparik gabekoen
odolak sumindu eta nahigabetu gai-
tu. Horrelakorik gertatzen den gi-
zarte egituran zerbait gaizki dago-
e'a, zuzendu beharrezkorik bada-
poela pentsa genezake.

Gure aldetik, egun oro munduan
zehar hil direnetaz, ezeren errurik
gzbe odolustu eraziak izan direnen-
wzat ere oroitzapen samingarririk
sskatuko genduke.

Egunero, Vietnamen bere bizia
galdu duten horiek errudunak ote?
Eta horren kontura harmagnitzan
aberasten direnak? Demokraziaren
izenean egin ohi diren bidegabe-
keriak? Palestinoak beren lurralde-
tik at bizi beharra? Egunero ordu
luzetan lantegietan, inbersiorik ez
egiteagatik kondizio txarretan la-
nean ari diren langileak, emeki-
-emeki bizia galtzen diharduten lan-
gileek, herri zapaldutako aberki-
deak errudunak ote? Errurik gabe
espetxean aurkitzen diren horietaz
nor oroitzen da?

Bidegabekeriaren ondoren jendea
garrasika eta haserre dakusgu, bai-
na gure kontzientzia erabat bide
estu batetik barrena osatzera be-
harturik ez ote dago?

Gai honetaz gure Xenpelarrek ho-
bekiago erantzun zuen bere ga-
raian. «Ni ez naiz gerraren zale...»
zioen harek. Gerla maite ez duenak,
bakea beregnaatu nahi duenak, ger-
la sortarazten duen oro gaitzesten
du, eztabaida, burruka, bakerik eza,
dakarren injuztiaren aurka burruka-
tzen saiatzen da.

Mundua, dirudienez, bi zatitan, bi
bloketan erdibiturik dago: goian
daudenak, zapaltzaile izanagatik ere
onak dituzu, miretsi eta agurtu be-
harrezkoak, errurik gabeko gizon
ospetsuak, «bakea» maite dutenak.
Egungo mundua bego dagoen eran
eta moduan. Joanak joan, bakea be-
har dugu eta indarkeriaren ziprizti-
nak desegin.

Zer da zapalduek egin lezakete-
na? Juztizia eta zuzentasuna eska-
tu? Non eta nola?

Eta gai honetan badugu guregan
zer aztertua. Bakoitza geure mai-
lan, ez ote gera goikoen bizi mol-
detan irauten ohituegiak? }

Sarritan dato hutsean gelditzen
gera. Aurten gertatuak sumindu eta
samindu gaitu. Palestinari bere ga-
raian ez genion jaramonik egin, eta
gauzak gaingiroki baino ez ditugu
aztertu nahi.

Han hemenka Irailean isuritako
odolak eta galdutako biziak pentsae-
raziko ahal digu zerbait. Ez noski
ozenki aldarrikatzen digutena, gi-
zalege eta zuzentasunari erantzunaz
eskatzen zaiguna baizik.

Mikel Ugalde

funtsik; ez baitakigu zer garen, ez
zergatik nahi dugun hau eta hura
gorroto.

Marx-ek argiro erakutsi zuen kla-
se-egoerak pentsakeran duen era-
gin izkutua: konturatu ere gabe
geure giza-klaseko seme gara. Hein
batez bederen klase-egoerak hone-
tara gaitu. Eta lerraketa oharkabe
honetaz gu ezin jabetzeak, ez du
fenomenoaren egia ukatzen. Klase-
-jarrerak mugatzen dion edo baldin-
tzen bederen, ideia-zabalera bate-
tan mogitzen da gizona. Oso ba-
kanka haruntzago.

Guztiz beste muturretik abiatu-
rik, Freud-en profeta edo aintzin-
dari gisa agertzen zaigu gaur «Za-
rathustrasren idazlea. Aipatzen du-
dan hau gauza ezaguna da; eta
«Au dela du bien et du mal» ira-
kurri duenak badaki: Nietzsche ha-
rrigarria da Inkontzientearen uler-

tzapen zorrotzean (orain dela ehun
urte!).
Baina inkonizientearen arazoan

Freud da jaun eta jabe. Fougey-
rollas-ek aipatzen duen argibide eza-
gunaz esateko, gizona «iceberg» ba-
ten antzekoa da: urpean parterik
handiena dago, inkontzientea, eta
ez da agiri; urgainean, berriz, par-
terik txikiena, funtsean azpikoak
honera eta hara erakarria: kontzien-
tzia iratzarriari dagokiona.

Honen ondorioak, Fougeyrollas-ek
azkarki dion bezala, ez dira orain-
dik zeharo mamitu eta zabaldu.
Freud-en iraultza oraindik eginkizun
dago, bururakizun dago behintzat.
Eta XX mendeko iraultza nagusi
gerta daiteke agian. Hauxe da egi-
learen iritzia.

Horrelako liburu jori bat hitz gu-
txitara biltzea ezinezkoa da; eta xe-
hetasun bial iturrira jotzea eraba-
kiko duen irakurleari, ez zaio da-
mutuko, nik uste. Freud-en teori-
aren azalpen argitsua da; eta filo-
sofiaren mailan atera behar diren
ondorioak ere, guztiz bidezkoak.

Freud-en teoriaren arabera (eta
Fougeyrollas-ek berariaz nabarmen-
-erazten du puntu hau behin eta
berriz) gizona BILAKABIDE da, Bi-
LAKAERA-ATAL bat, jaiotzatik he-
riotzara arte ALDATUZ ETA BERE
BURUA EGINEZ doan sorkari bat;
eta ez, hortaz, denboran barrena
haziaz doan esentiz aldagabe bat.
Psikanalisiak erakatsi duenez BIO-
GRAFIAK (alegia, norberaren kon-
daira pertsonalak) baldintzen du gi-
zonaren nortasuna. Eta biografia ho-
ri, gorputzean eta kondairan ora-
tua, bi eragile aurkariren dialektika
etengabeak sortzen du: gizonak be-
regan dakazkien izadi-joera itsuek
batetik, eta gizartean bizi-beharrak
gizonari onar-arazten dizkion bizi-
-arauak bestetik. GIZATASUNA
—dio  Fougeyrollas-ek AURKATA-
SUN HORRETAN DATZA. Gizarte-
-zapalkuntzarik gabeko gizonik ez
dago; eta izan ere ezin liteke. Bar-
ne-dialektikarik gabeko gizonik ez
dago; edo, bestela esateko, barne-
-bake osoan dazoen gizonik ez da-
go. Dialektika hori baino lehena-
go... tximua zen!

Gizonaren alienazioa —dio beraz
Fougeyrollas-ek Freud-ekin— Izadi/
Gizarte aurkatasun horretantxe sor-
tzen da; eta bi horien arteko dia-
lektikak eratzen du giza-nortasuna
bera.

Alienazaioari dagokionez, hortaz,
sustraitik beretik ukatzen du Freud-
-ek marxismoaren esperantza, eta
utopiatzat salatzen: alienaziorik ga-
beko gizona, barne-arriskurik gabe-
ko gizona, hein batez bederen bere
burua ukatu ez duen gizona, BE-
REZ DA EZINEZKOA: «I'homme est
fondamentalement aliéné», dio au-
sarki Fougeyrollaseek (63 orr.). Eta
geroxeago agian ausarkiago: <A la
différence de celui de Marx, V'en-
seignement de Freud ne nous lais-
se pas espérer ['‘avénement d'un
«homme total» radicalement désa-
liéné» (66).

LLAS

Kritikaren beste muturrean, eta
lehen bezain zorrozki, amerikatar
sasi-psikanalisia erasotzen du Fou-
geyrollas-ek. Freud-en erakaspenak
—dio— ez du inoiz esan gizona
gizartearen arabera, eta soziedade-
aren bere horretan, «zaindu» eta
«egokitu» behar denik. Zoritxarrez,
integrazioaren zerbitzutan asmatu
den sasi-freudismo hau agertu da
eskuin aldetik: psikanalisia gizona
«egokitzeko» tresna zaie.

Baina ezker ialdetik ere sor li-
teke, eta sortu behar da, beste
joera bat: gizarte-molde hau ezin
jasanezkoa zaio gizonari (droga, Ne-
pal, e.a), eta iraultza egin behar
da. Gizona «egokitu» ez, baina gi-
zartea ALDATU: hona hemen Freud-
-en erakaspenetatik uler daitekeana.
«Getto» batetan ez da gizona «ge-
tto»-tartu behar (barka hitza!), bai-
na «gettora bera desegin eta «gi-
zatartus. «Zapalketa» eta «super-
-zapalketa» Marcusek berezten di-
tuenean, hauxe du gidari.

Gizartearen teoria egoki bat (eta
politikabide zuzen bat) funtsatzeko,
antropologia sakondu behar da.
Fougeyrollas bere «ntropologia dia-
lektikoa»ren oinarriak ezartzen saia-
tzen da; eta ezinbestezko zimen-
dutzat, eta bidez ene ustez, Freud-
-en teoria hautatu du.

Inkontzientearen garrantzia gai-
len-erazten dute gaur, hain zuzen,
giza-jakintza guztiek. Ez dezagun
ahantz, esate baterako, Saussure-k
eta geroko estrukturalistek bide
beretik bultzatu dutela: ez dugu
inolaz ere libroki pentsatzen, baina
INKONTZIENTE (eta guretzako eze-
zagun) diren pentsabide, egituna eta
moldura izkutu eta oharkabeen ara-
bera baizik. Marx, Nietzsche eta
Freud-en izenei beste laugarren bat
erantsi behar balitzaio (Saussure-
-rena alegia) laukote horrek funtsez-
ko mezu bat lekarke: mesfida zai-
tezte kontzientzia argitik at baldin-
tzen eta gidatzen zaitueten sorku-
ra izkutuez!

Eta Biologia Berriak ere ez luke
mezu hori gaitzetsiko. Hau ere ziur.

Freud-en iraultza gaitza izan da,
hortaz, eskerga, ezin sakonagoa.
Eta oraindik ere profetikoa da
arras. Freud ezagutu eta ulertu ga-
be gizonaz ezer zuzenik proposa-
tzerik ez dagoela garbi ageri zaigu
gaur. Psikanalisiaren stalinismorik
gabe, jakina, Fougeyrollas-ek bere
bi filosofo nagusiei buruz nahi lu-
kean bezala.

Hau eta askoz gehiago erakasten
du Fougeyrollas-en liburu apartak.
Baina bukatu egin beharko dut.

Irakurle anitzek irakurriko ahal
du liburua Euskal Herrian!

LARRESORO

MIREN JONE AZURZA
ARISTEGIETA

Nafarroa-Kantauri eta Aragol-
ko Kaputxinoak argitaratua
(Kale Nagusia, 50-1.* Burlade-
Pamplona).

Donestian: Okendo, 22

Tel. 426666

ARPIDE SARIA:

Barruan 300 pezeta
Korreo batasune-

tako errietan 350 pezeta
Atzerrietako bes-

te errietan 370 pezeta
Aldez Aurrez gak

detu

Saimetan (ale

bakoltza) 7 pezots






